
Жукоўская Святлана Рамуальдаўна 
намеснік дырэктара па вучэбнай рабоце

Сярэдняя школа №1 г. Ашмяны
імя М.М. Гружэўскага

Літаратурна - пазнавальная гульня
“Падарожжа па вершах Міколы Хведаровіча”
(Да 115- годдзя Міколы Хведаровіча)
Мэта: садзейнічаць пашырэнню  чытацкага кола дзяцей малодшага школьнага ўзросту пра творчасць беларускага паэта Міколы Хведаровіча; паказаць вучням значнасць кнігі для іх духоўнага развіцця; развіваць інтэлектуальныя і творчыя здольнасці дзяцей.
Абсталяванне: мультымедыйная прэзентацыя, партрэт паэта, выстава яго кніг, касцюмы для інсцэніроўкі,  карткі з заданнямі, магнітная дошка.
Удзельнікі мерапрыемства: вучні 4-х класаў, бібліятэкар
Месца правядзення: інфармацыйна-бібліятэчны цэнтр
Падрыхтоўчая работа бібліятэкара: састаўленне ліста задання, падрыхтоўка прэзентацыі, выстава кніг паэта
М. Хведаровіч  “Пасля навальніцы”, Мінск, выдавецтва “Беларусь”1965, 

М. Хведаровіч  “Лясныя званочкі”, Мінск, выдавецтва “Беларусь”1968, 
М. Хведаровіч  “Светлы дзянёк”, Мінск выдавецтва “Юнацтва”1982
Падрыхтоўчая работа вучняў: чытанне твораў М. Хведаровіча, выкананне прапанаваных заданняў

	Ліст-заданне

	Паважаныя вучні  4-х класаў,
 6 красавіка 2019 г спаўняецца 115 гадоў з дня нараджэння беларускага паэта Міколы Хведаровіча. 

З яго творамі вы сустракаецеся на ўроках пазакласнага чытання па беларускай літаратуры, але, на жаль, іх вельмі мала. Таму запрашаем вас, хлопчыкі і дзяўчынкі, паўдзельнічаць у літаратурна- пазнавальнай гульні “Падарожжа па вершах Міколы Хведаровіча”. Каб выканаць заданні, дзеці, вы павінны вельмі ўважліва і асэнсавана прачытаць вершы паэта.
Іх вы можаце знайсці ў школьнай або гарадской дзіцячай бібліятэцы.

	№1
	Азнаёмцеся з біяграфіяй паэта  (інтэрнэт-рэсурсы, часопіс “Вясёлка” №4, 2009г і іншыя крыніцы).

	№2
	Прачытайце як мага больш вершаў М. Хведаровіча і падзяліце іх на наступныя групы (павінна быць не менш за тры вершы):
· Школьная старонка (4 “А” клас).
· Гумарыстычная старонка (4 “Б” клас).
· Жывая кніга беларускай прыроды (4 “В” клас).
· Урокі жыцця (клопат пра тых, хто навокал; хто хоча шчасліва жыць, той працу павінен любіць і нш.) (4 “Г” клас).
Вершы, якія вам найбольш спадабаліся, навучыцеся чытаць выразна.

	№3
	Падрыхтуйце інсцэніроўку (на выбар адну ад класа) прапанаваных вершаў:

“Хвалько”, “Пра Янку і гулянку”, “Знаходка”, “Градка”.

	№4
	Падрыхтуйце на памяць верш на выбар адзін ад класа па тэме “Колеры года”.

	Хлопчыкі і дзяўчынкі, прыемных вам
хвілін з кнігамі Міколы Хведаровіча.

Чакаем вас 6 красавіка ў бібліятэцы.
З павагай Жукоўская Святлана Рамуальдаўна,

намеснік дырэктара па вучэбнай рабоце,
Шэшка Алена Аркадзьеўна, бібліятэкар школы


Ход мерапрыемства:
· Уступнае слова настаўніка:

Сёння, дзеці, мы з вамі працягваем цікавае падарожжа па творчасці Міколы Хведаровіча. Чаму працягваем? Таму, што на працягу месяца вы ўжо знаёміліся з вершамі паэта. 

Падыміце, калі ласка, правую руку, хто чытаў вершы М. Хведаровіча, а цяпер падыміце левую руку, каму яны спадабаліся. Малайцы, у вас ва ўсіх  уверсе дзве рукі. Давайце папляскаем ў далоні ў знак падзякі паэту за цікавыя, лёгка чытаемыя вершы.
Бібліятэкар: Паколькі многія з вас, хлопчыкі і дзяўчынкі, ужо крыху пазнаёміліся з яго біяграфіяй, то паспрабуем узгадаць асноўныя вехі яго жыцця і творчасці. Патрэбна вам сярод размешчаных картак на магнітнай дошцы сабраць іх па наступнаму плану:
Мікола Хведаровіч

паэт, празаік, перакладчык.
1. Сапраўднае імя паэта.
2. Гады жыцця.
3. Месца нараджэння.

4. Кнігі для дзяцей.

	Мікалай
	1904г
	20 жніўня

	24 сакавіка
	Федаравіч
	Слуцкага ўезда Мінскай губерніі

	мястэчка  Копыль  
	1981г
	Чарнушэвіч

	Сонечны 
	званочкі
	 дзянёк

	Лясныя 
	Светлы 
	 зайчык


· Пазнавальная хвілінка (паведамленні робяць тры вучні і бібліятэкар)
 Нарадзіўся Мікалай у сялянскай сям'і. У часы Першай сусветнай вайны (1915-1918гг) жыў у прытулку для дзяцей - бежанцаў у Калузе. Вучыўся ў гарадскім вучылішчы, дзе матэматыку выкладаў К. Э. Цыалкоўскі (по сведениям Википедии: Константи́н Эдуа́рдович Циолко́вский — русский и советский учёный-самоучка и изобретатель, школьный учитель. Основоположник теоретической космонавтики. Обосновал использование ракет для полётов в космос, пришёл к выводу о необходимости использования «ракетных поездов» — прототипов многоступенчатых ракет). 
Калі сям'я Мікалая вярнулася з эвакуацыі, ён вучыўся ў вучылішчы мястэчка Цімкавічы (пасёлак у Копыльскім раёне), пасля ў Копыльскай працоўнай школе 2-й ступені. У 1918г уступіў у камсамол. У 1923 Мікалай працаваў сакратаром камсамольскай арганізацыі ў Цыраўскай воласці і загадчыкам хатай - чытальняй. У 1924г назначаны камісарам Слуцкага ваенкамата па дапрызыўнай падрыхтоўцы.

У 1928г закончыў рабфак (рабочы факультэт) у Мінску, у 1931г – літаратурна – лінгвістычнае аддзяленне педагагічнага факультэта Беларускага дзяржаўнага ўніверсітэта (БДУ). Пад час вучобы працаваў адказным сакратаром часопіса «Известия ЦК КП(б)Б». Пасля быў рэдактарам у іншых часопісах і газетах («Партийный работник», «Большевик Беларуси», «Чырвоная Беларусь», «Полымя рэвалюцыі», «Мінск»).
Першы яго верш («Ураджайнае») надрукаваны ў 1925г. У 1929г выйшла першая кніга («Настроі»). Пазней былі надрукаваны кнігі паэзіі «Рытмы» (1930), «Баявыя песні» (1930), «Тэмпы-кантрасты» (1931), «Вайна за мір» (1932), «Ха» (жарты, пародыі, 1932), «Усім сэрцам» (1937), «Залаты лістапад» (1957), «Зацветает лён» (1959), «Перазвон бароў» (1961, рус. пер. 1972), «Пасля навальніцы» (избранное, 1965), «Зоркі на камені» (1968), «Крынічка» (1978), «Любістак» (избранное, 1984). 
Для дзяцей выйшлі яго кніжкі «Сонечны зайчык» (1961), «Лясныя званочкі» (1968), «Крылы» (1973), «Светлы дзянёк» (1984) (размешчаны на выставе)
Як перакладчык Мікола Хведаровіч перавёў паэмы  А.С. Пушкіна  «Кавказский пленник» (1937), «Бахчисарайский фонтан» (1938), «Сказку о царе Салтане», раман  А. Фадзеева  «Последний из удэге» і іншыя.
Настаўнік: Чытаючы вершы М. Хведаровіча, вы, напэўна, заўважылі, што вельмі шмат ім напісана пра прыгажосць нашай беларускай прыроды. Яго вершы чытаюцца лёгка, узнёсла. 
· І так, першая наша рубрыка “Жывая кніга беларускай прыроды”. А пачнем мы з верша “Любімыя прасторы”, дзе яскрава Мікола Хведаровіч раскрыў сваю любоў да Беларусі. (на памяць чытаюць два вучні, на слайдах дэманструюцца фотаздымкі, краявіды Ашмяншчыны)

Пасля чытаюць некалькі вершаў (на выбар) вучні 4 “В” класа (ліст-заданне).

· Рубрыка “Урокі жыцця” (рыхтавалі вучні 4 “Г” класа, яны і чытаюць некалькі вершаў)
Настаўнік:  Якія ўрокі жыцця вы атрымалі, чытаючы вершы “Гасцінец”, “Градка”, “Вазьмі мяне, тата…”, “На суботніку” і інш.
Інсцэніроўка верша “Знаходка”.

Рубрыка “Школьная старонка” (рыхтавалі вучні 4 “А” класа, яны і чытаюць некалькі вершаў)

Настаўнік: Ці заўважылі, дзеці, што ў вершах пра школу таксама Мікола Хведаровіч вам дае ўрокі жыцця, паказвае, якімі трэба быць у паўсюдзённым жыцці, каб годнымі быць людзьмі.
Інсцэніроўка верша “Градка”.
Рубрыка “Гумарыстычная старонка” (рыхтавалі вучні 4 “Б” класа, яны і чытаюць некалькі вершаў).

Інсцэніроўка верша “Пра Янку і гулянку”.

Бібліятэкар: А зараз правядзём некалькі конкурсаў і пабачым наколькі ўважліва вы чыталі вершы М. Хведаровіча. Ад кожнага класа запрашаецца каманда ў складзе  5-і чалавек (заданні вучні атрымліваюць на картках)
КОНКУРС
НА ЛЕПШАГА ЗНАЎЦА ВЕРШАЎ М. ХВЕДАРОВІЧА

1. Прачытайце ўрыўкі з вершаў М. Хведаровіча, узгадайце іх назвы.
	… А вось нам – сядзець да ночы.
Памарнелі, есці хочам,

А ўсё мамы не відаць.

Наша мама – лежабока

На вяршаліне высокай

Аж да ночы будзе спаць…
	… (Соўкі-савяняты)

	… Ой, птушка-весялушка

З чырвоненькім чубком,

Стракаценькае брушка
Пад шэрым пінжаком.

Цяпер у нашым доме

Спяваць табе зімой.

Не так сабе вядома,

А ў клетцы распісной….
	… (Шчыгалок)

	… Ён архітэктар дбалы,
Ён вопытны сапёр.

Няма ў яго завалаў –

Адкрыты ходы нор.

Падземны зрок ягоны –

У цемры ўсё відаць.

Як быццам тэрыконы,

Капцы яго стаяць.
	… (Працавіты крот)

	… Цяпер я раненька ўстаю,
Штодзень сняданак ім даю:

Прасянае крупіцы

І чыстае вадзіцы.

Яны прывольна ў нас жывуць,

Зярняткі падзяўбуць, пап’юць,

Каноплі любяць лускаць

І моркваю закусваць…
	… (Заморскі гасцінец)


2. З прапанаваных вершаваных радкоў выберыце, якія напісаны М. Хведаровічам.
	“Верасень”

	(С. Панізнік)
	(М. Хведаровіч)
	(А. Грачанікаў)

	Мне верасень руку падаў:

-Ты ў школу свой партфель сабраў?

- Сабраў партфель і сам сабраўся,

і з вольным летам развітаўся.

-Куды ж цяпер твой дзень імчыцца?

-Вучыцца, Верасень, вучыцца.
	Звіняць пажоўклыя лясы,

Там гаспадарыць верасень.

Замоўклі птушак галасы,

І пахне спелым верасам.


	Зноў верасень –

Запаслівы грыбнік –

Шчыруе па імшыстых баравінах.

Трымціць раса на звонкіх павуцінах,

І травастою пах яшчэ не знік.



	“Зіма”

	(Я. Колас)
	(М. Бусько)
	(М. Хведаровіч)

	Надышлі марозы,

Рэчкі закавалі, 

Белыя бярозы

Шэранем убралі.
	Ну, шаноўная,

Праз год

Мы чакаем твой прыход,

Каб ты зноўку

Наваколле

Фарбавала ў белы колер.
	Ля хат высокія сумёты,

Пад снежнай коўдрай спяць палі.

Вятры бяздомныя ля плота

З віхурай песню завялі.


3.  “Рэдактар”. Дапоўніце верш “Красавік” патрэбнымі словамі (кожнай камандзе па 2 слупкі). Пасля кожная каманда па чарзе чытае ўслых свае ўрыўкі:
А) Красавік вясну вядзе,

Сонца мыецца ў  …. (вадзе)
І ўзыходзіць чыстае,

Ярка-прамяністае.

Развіталася зіма.

(Снегу) … ўжо нідзе няма.

Поле падсыхае,

Дожджыку … (чакае).
Б) Не змаўкаюць жаўрукі.

А чаромха ля ракі,

Ля самага броду

Пазірае ў … (воду).
Галасістых птушак хор

Абудзіў вясновы … (бор).
Колькі зычных песень

У вясновым … (лесе).
В) Распявае салавей

За ўсіх … (птушак) галасней.

Ён спявак удалы – 

Добры запявала.

Прачынаецца ад сну

Луг вітаючы … (вясну).
Зноў да нас вярнуўся

Даўганогі … (бусел).
Г) Як тутэйшы гаспадар

І балотаў уладар,

Мерна пахаджае,

Гонар свой ён … (мае).
… (Красавік) вясну вядзе,

Сонца мыецца ў  …. (вадзе)
І ўзыходзіць чыстае,

Ярка-прамяністае.

4.“Карэктары”. З разблытаных літар сабраць назвы вершаў паэта, размешчаных ў кнізе “Светлы дзянёк” у раздзеле “Гасцінная леснічоўка”. (на выкананне даецца 2 хвіліны)
	СНГРЯІ
	БРСЧКАУО

 Падвядзенне вынікаў конкурсаў, узнагароджванне пераможцаў дыпломамі.

·  Заключнае слова настаўніка (чытае верш М. Хведаровіча “Родныя вобразы”)[image: image1.png]



